
2005EKO IRAILAREN 5EKO GOBERNU BILKURA

========================================


Miguel Sanz Sesma presidentea buru zuelarik, Nafarroako Gobernuak ohiko bilkura egin du gaur. Bertan, besteak beste, Gobernuak ondoko  gai hauek onetsi ditu:

Gobernuak Nafarroako Parlamentuari eskatu dio Foru Erkidegoaren Egoerari buruzko eztabaida egiteko
_________________________________________________________________



Nafarroako Gobernuak erabaki du gaur Foru Parlamentuari eskatzea Erkidegoaren Egoerari buruzko eztabaida egin dadin, izan ere, haren ustez, legealdiaren ekuatorea gaindituta, tenore ona da seriotasunez eta erantzukizunez aztertzeko noraino bete izan den Gobernuaren programa, Parlamentuko gehiengoaren konfiantza duena.

Gobernuaren irudikoz, horrelako eztabaida egitea egokia da eztabaida elementu berriak badirelako, izan ere Alderdi Sozialista zenbait alderdi abertzaleren laguntzaz iritsi baita Espainiako Gobernura eta horrek aztertu beharreko gai desberdinak ekarri ditu, hala nola herrialde politika,  autogobernua, Konstituzioa eta finantzaketa autonomikoa.

Zehatz-mehatz, osasun-zerbitzuen defizitaren finantzaketa gairik garrantzitsuenetakoa izanen da heldu den irailaren 10an eginen den Presidenteen Konferentzian. Iragarri denez, bertan  aztertuko da autonomia erkidegoen ahalmena kontsumoa kargatzen duten zeharkako zergak handitzeko (alkohola, tabakoa, hidrokarburoak, elektrizitatea, eta abar) osasun arloan dagoen defizitari aurre egiteko xedez.


Bestalde, Nafarroako Gobernuak baieztatzen du orain arte garatutako politika ekonomiko eta fiskalari esker eutsi zaiola nafarren ongizate mailari eta mantendu dela gizarte gastua, behartsuenen beharrak asetzea helburu dutenak. 


Arestian aipatutakoari errepide eta ur azpiegiturei buruzko eztabaida gehitu behar zaio (Iruña-Logroño autobia, Nafarroako Ubidea eta Ureztatze Plana) bultzada handia izan dutenak. Azkenik, Gobernuaren ustez, azpiegiturak bultzatzen jarraitu behar da Estatuko Administrazioarekin koordinatuta. Zentzu horretan, haren iritsiz, bistan da Nafarroak eduki behar duela abiadura handiko tren-sarea, nazioarteko zabalerakoa, Europa, Madril eta Mediterraneoarekin komunikatzeko.
EKONOMIA ETA OGASUN DEPARTAMENTUA

=====================================

_________________________________________________________________



2006ko Nafarroako Aurrekontu Orokorrek 3.100 milioi euroko gastua aurreikusten dute, Foru Lege Proiektua egiteko Gobernuak gaurko bilkuran onetsi dituen norabideen arabera.


Aipatu gastutik Estatuarendako diru-ekarpena 579,6 milioi eurokoa izanen da; zor biziarengatiko finantza-gastuak, 37,7 milioi eurokoak, eta Nafarroako Parlamentuaren aurrekontua, 13,9 milioi eurokoa.


Foru Administrazioko funtzionario eta enplegatuen langile-gastuak 898,33 milioi eurokoak izanen dira. Zenbateko hau kalkulatzeko Kontsumo Prezioen Indizearen desbideraketa (%1,3) aplikatu zaio 2005eko hasierako Aurrekontuari, eta langileen gastuan %4,5eko igoera kalkulatu da 2006rako.


Gastu arruntak %2,5eko igoera izanen du Departamentu guztietan, Osasun eta Hezkuntzan salbu non %4ko gorakada izanen duen.

LEHENDAKARITZA, JUSTIZIA ETA BARNE DEPARTAMENTUA 

==================================================


5 milioi euroko gastua onetsirik helikoptero zerbitzuak kontratatzeko 2006-2009 urteetarako
_________________________________________________________________



Nafarroako Gobernuak 5.020.325 euroko gastua onetsi du gaur goizean helikoptero zerbitzua kontratatzeko 2006-2009 urteetarako. Aipatu zerbitzuaren helburua da laguntza eskaintzea ondoko arlo hauei lotutako operazioetan Nafarroako Gobernuari dagokion babes eta segurtasun publikoa, suteen aurkako borroka, salbamendu eta erreskateak, laguntza teknikoak, larrialdietarako osasun garraioak (oinarrizkoak) eta ospitalekoak, isolaturik dauden guneetarako laguntza eta oro har antzeko arloak.

Helikoptero-zerbitzua hiru aparatuk emanen dute, horietarik bat, turbina bikoa edo turbina bakarrekoa izan daitekeena, urtean zeharreko erabilpen anitzetarako; bigarrena, turbina bikoa, baso-suteak itzaltzeko kanpainetan erabiltzeko, lantaldeak eramateko eta ura botatzeko; eta hirugarrena, baso kanpainetan ere erabiltzeko, ura botatzeko. Hegaldi aurreikuspena urteko 600 ordukoa da hiru helikopteroen artean (400 ordu etengabeko zerbitzua ematen duenarentzat eta 200 gainerako bientzat). 
Foru Administrazioa Koordinatzeko Batzordea sortu da, Nafarroako Gobernuaren zerbitzura egoen den organo kolegiatu, tekniko eta kontsultakoa
_________________________________________________________________


Nafarroako Gobernuak Foru Administrazioa Koordinatzeko Batzordea sortu du gaur goizean foru dekretu bidez. Kontsultako organoa da, izaera teknikoa izanen duena, eta Gobernuko Departamentu guztietako idazkari orokor teknikoek osatuko dute. Batzordeko burua Gobernuko kontseilari-idazkaria izanen da (gaur egun Lehendakaritza, Justizia eta Barne kontseilaria).

BESTELAKO ERABAKIAK
=====================


Arestian aipatutakoez landara, Gobernuak ondoko gai hauek ere onetsi ditu:

Toki administrazioko departamentua


-Nafarroako Gobernuaren publizitateak Frantzisko Xabierko Santuaren Bosgarren Mendeurrenaren logotipoa edukiko du

-Ebro Behereko urak arazteak ukitzen dituen ondasun eta eskubideen okupazioa presakoa dela deklaratu da 

-Setoainen eustorma bat egiteak ukitzen dituen ondasun eta eskubideen okupazioa presakoa dela deklaratu da


-Beteluko Ikastetxe Publikoko eta enpresa bateko sarbideak zolatu eta hobetzeko proiektuak ukitzen dituen ondasun eta eskubideen okupazioa presakoa dela deklaratu da

Industria eta Teknologia, Merkataritza eta Lan Departamentua


-41,20 milioi euroko hainbat urtetarako gastua onetsirik inbertsio eta enplegurako dirulaguntzen zain dauden eskariak tramitatzeko


-989.180 euroko hainbat urtetarako gastua onetsirik ikerkuntza, garapen eta berrikuntza proiektuetarako dirulaguntzen zain dauden eskariak tramitatzeko.

Herrilan, Garraio eta Komunikazio Departamentua 


-220.831 euroko gastua onetsi da Altsasuko Zelai kalea berritu eta zolatzeko.

